
2017-2018 - мĕш вĕренÿ çулĕнче 

шкул шайĕнчи 8 - мĕш класра чăваш чĕлхипе тата литературипе 

ирттермелли ыйтăвĕсем 

 

Олимпиада ирттермелли вăхăт - 90 минут. 

Кашни ыйтăва  тĕрĕс хуравласан чи нумаййи 42 балл пухма пулать. 

 

 

1. Куç, çăл сăмахсем омоним пулнине тĕслĕхпе çирĕплетĕр. (Пурĕ - 2 балл) 

 

2. Виçĕ  кĕнеке, виççĕ  илтĕм сăмах майлашăвĕсенче хисеп ячĕсене мĕншĕн 

икĕ тĕрлĕ çырнине ăнлантарăр.Пĕрер тĕслĕх çырăр. ( Пурĕ - 5 балл) 

 

3. Предложенири чарăну паллине лартăр, мĕншĕн лартнине ăнлантарăр.  

(3 балл) 

Пĕчĕк ывăлăм Ванюш куншăнах пуçна ан ус. 

 

4. Фразеологизмсен пĕлтерĕшĕсене уçса парăр. (Кашни тĕрĕс хуравшăн 1 

балл. Пурĕ - 5 балл) 

ăсран катăк –  

ăса кĕр –  

ăса кĕрт –  

ăс (тăн) пар –  

ăс пух – 

 

5. Кайăк-кĕшĕк ячĕсене чăвашла куçарăр.Хăвăртан тата тăватă кайăк ятне 

вырăсла-чăвашла хушса çырса парăр. (Кашни тĕрĕс куçарушăн 0,5 балл, 

хăвăр тĕрĕс çырнă куçарушăн -2 балл. Пурĕ - 5 балл) 

Чайка, тетерев, трясогузка, глухарь, филин, куропатка 

 

 

 



6. Çак йĕркесем мĕн шутне кĕреççĕ? (2 балл) 

- Сывă пулччăр, пур пулччăр, ача-пăчаллă пулччăр; Ырă-тату пурăнччăр, 

усал сăмах ан илтччĕр. 

 

7. И.Я.Яковлевăн «Чăваш халăхне» халалĕ 7 çаврăмран тăрать: пĕрремĕшĕпе 

çиччĕмĕшĕ-чĕнсе каланисем, ыттисем-уйрăм пулăмсем çинчен шухăшласа 

каланисем. Иван Яковлев мĕн-мĕн пирки тата кама чĕнсе каланă? (5 балл) 

 

8. Çак йĕркесене хăш произведенирен илнĕ? (2.5 балл) Автор ятне çырăр. (2.5 

балл) (Пурĕ - 5 балл) 

«…Кивелнĕ пÿрт…Пĕренисем çĕрĕшнĕ.Пÿрт çине витнĕ хĕç тимĕр 

тутăхса,шăтса пĕтнĕ.Карти-       хури тайăлнă. Çара кил карти. Сайхахлăхра 

çеç вăрмантан йăтса килнĕ пĕр çĕклем çатрака та ун çумĕнче 

чĕлпекленсе,çийĕнсе пĕтнĕ каска выртаççĕ. 

Пĕлтĕр те çаплахчĕ кусем…» 

 

9. «Ку писателĕн тĕп темисенчен пĕри вăл-çут çанталăка сыхласи. Çут 

çанталăкран ялан илсе, ăна çаратса пурăнакан сăхă чунлÿ этемсене вăл хытă 

питлет, йывăç-курăкпа, кайăк-кĕшĕкпе ыă кăмăллă, пархатарлă пулма, вĕсене 

хĕл кунĕсенче çитерме, вилсе пĕтесрен упрама вĕрентет»  Çак сăмахсене 

литература тĕпчевçи М.Сироткин кам çинчен çырнă?  Эсир унăн мĕнле 

хайлавĕсене вуланă? (5 балл) 

 

10. Алăри пÿрне ячĕсене йĕркипе çырса парăр. (5 балл) 


